
	1. Արդարադատության նախարարություն
	25.08.2022թ.

	
	N /27.4/36826-2022

	   Նախագծի վերաբերյալ դիտողություններ և առաջարկություններ չկան։
	


	2. Ֆինանսների նախարարություն
	17.08.2022թ.

	
	N 01/8-1/14532-2022

	  Հաշվի առնելով այն հանգամանքը, որ ՀՀ վարչապետ Նիկոլ Փաշինյանի մոտ 21.07.2022թ. կայացած ընթացիկ տարվա խաղողի վերամշակման մարտահրավերների մասին խորհրդակցության N Վ/82-2022 արձանագրության 1-ին կետի 3-րդ ենթակետով առաջարկվել է ներկայացնել համապատասխան որոշման մեջ փոփոխություն կատարելու վերաբերյալ որոշման նախագիծ՝ յուրաքանչյուր 100 հազար լիտր կոնյակի սպիրտի արտահանման դեպքում պետական տուրքի հետվերադարձի միջոցառման ժամկետը մեկ տարով երկարաձգելու մասով, ուստի հայտնում ենք, որ Նախագծի վերաբերյալ առաջարկություններ չունենք:
   Միաժամանակ, հաշվի առնելով վերը նշված պետական օժանդակության տրամադրման ՀՀ կառավարության 13.08.2020թ. N 1355-Լ որոշմամբ սահմանված ժամկետի պարբերաբար երկարաձգումները (արդեն իսկ 4 անգամ) գտնում ենք նպատակահարմար, որպեսզի հստակ սահմանվեն այն թիրախները, որոնց ապահովման պարագայում նախատեսվում է դադարեցնել պետական օժանդակության տրամադրումը։ Ընդ որում գտնում ենք նպատակահարմար, որպեսզի ներկայացվի նաև սահմանված ժամկետի նախորդ երկարաձգումների տնտեսական արդյունավետության գնահատականը (այդ թվում, ՀՀ պետական բյուջեի եկամուտների վրա ազդեցության՝ աջակցության և բյուջետային լրացուցիչ մուտքերի հարաբերակցության առումով)։
	   










   Պետական օժանդակության տրամադրումը դադարեցնելու նպատակով թիրախ է սահմանվում վերջին 3 տարիներին կուտակված 44.4 մլն լիտր կոնյակի սպիրտի մնացորդների առնվազն 60%-ի կամ շուրջ 25.0 մլն լիտրի իրացումը, որը հնարավորություն կտա ապահովելու հաջորդող տարվա խաղողի մթերումների համար անհրաժեշտ ազատ տարողությունների առկայություն և կձևավորի խաղողի նկատմամբ անհարժեշտ լրացուցիչ պահանջարկ։ Ըստ այդմ, նկատի ունենալով, որ միայն 2019-2021 թվականներին տնտեսավարողների մոտ կոնյակի սպիրտների մնացորդներն ավելացել են շուրջ 44.4 մլն լիտրով, իսկ տարեկան միջին հաշվով մթերվող շուրջ 200.0 հազար տոննա խաղողից ստացվելու է ևս շուրջ 17.0 մլն լիտր կոնյակի սպիրտ, ապա անհրաժեշտ է ապահովել նշված ծավալից առնվազն 50%-ով ավելի քանակությամբ կամ շուրջ 25.0 մլն լիտր կոնյակի սպիրտի իրացում, որպեսզի առաջանա խաղողի մթերման լրացուցիչ պահանջարկ։
    Պետական օժանդակության տրամադրման երկարաձգման տնտեսական արդյունավետության վերաբերյալ ներկայացվում է հետևյալ գնահատականը։ 
    Կորոնավիրուսի տնտեսական հետևանքների չեզոքացման 24-րդ միջոցառման շրջանակներում «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 220820890 ծածկագրին դասվող կոնյակի սպիրտի 100 հազար (100 տոկոսանոց սպիրտի հաշվարկով) լիտրը գերազանցելուց հետո այլ խմբաքանակների իրացման համար տնտեսավարող սուբյեկտի կողմից վճարված՝ լրացուցիչ 100 դրամ պետական տուրքի չափով տնտեսավարողներին օժանդակության տրամադրումը սկսվել է 2020 թվականի սեպտեմբեր ամսից։ 
   2020 թվականին կոնյակի սպիրտի արտահանման ծավալը կազմել է շուրջ 7.1 մլն լիտր (100 տոկոսանոց սպիրտի հաշվարկով), որից շուրջ 3.2 մլն լիտրը բաժին է ընկնում սեպտեմբեր-դեկտեմբեր ամիսներին։ Ստացվում է, որ մինչև օժանդակության տրամադրումը կոնյակի սպիրտի արտահանման միջին ամսական ծավալը կազմել է շուրջ 488.0 հազար լիտր, իսկ սեպտեմբեր-դեկտեմբեր ամիսներին՝ շուրջ 800.0 հազար լիտր։
    2021 թվականին կոնյակի սպիրտի արտահանման ծավալը կազմել է շուրջ 6.7 մլն լիտր (100 տոկոսանոց սպիրտի հաշվարկով), որից շուրջ 2.8 մլն լիտրը բաժին է ընկնում սեպտեմբեր-դեկտեմբեր ամիսներին։ 2021 թվականի արտահանման ցուցանիշների դիտարկումը ցույց է տալիս, որ հայկական կոնյակի սպիրտի տարանցիկ փոխադրումների ժամանակ վրացական կողմից ստեղծվող խոչընդոտներով պայմանավորված հունվար-օգոստոս ամիսներին կոնյակի սպիրտի արտահանման միջին ամսական ծավալը կազմել է շուրջ 488.0 հազար լիտր, իսկ ՀՀ վարչապետի և ՀՀ էկոնոմիկայի նախարարի Վրաստան կատարված այցելությունների ընթացքում կայացած հանդիպումների ժամանակ վրացական կողմի հետ ձեռք բերված պայմանավորվածությունների արդյունքում առկա խոչընդոտների վերացումից հետո, 2021 թվականի սեպտեմբեր-դեկտեմբեր ամիսներին՝ շուրջ 730.0 հազար լիտր։
  2022 թվականի հունվար-հուլիս ամիսներին կոնյակի սպիրտի արտահանման ծավալը կազմել է շուրջ 2.5 մլն լիտր (100 տոկոսանոց սպիրտի հաշվարկով), կամ  արտահանման միջին ամսական ծավալը կազմել է շուրջ 360.0 հազար լիտր, որը դարձյալ պայմանվորված է տարանցիկ փոխադրումների ժամանակ վրացական կողմից ստեղծվող խոչընդոտներով, ինչպես նաև Վերին Լարսի սահմանային անցակետի տևական ժամանակով փակ լինելու հանգամանքներով։  

	3. Տարածքային կառավարման և ենթակառուցվածքների նախարարություն
	25.08.2022թ.

	
	N ԳՍ/21.1/22588-2022 

	   Նախագծի վերաբերյալ առաջարկություններ և դիտողություններ չկան։
	

	4. Պետական եկամուտների կոմիտե
	11.08.2022թ.

	
	N 01/3-4/57178-2022

	   Հայաստանի Հանրապետության պետական եկամուտների կոմիտեն քննարկել է «Հայաստանի Հանրապետության կառավարության 2020 թվականի օգոստոսի 13-ի N1355-Լ որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը, ինչի կապակցությամբ հայտնում ենք, որ նախագծով առաջարկվող կարգավորումների վերաբերյալ առարկություններ և առաջարկություններ չկան:
   Միաժամանակ,  Վարչապետի մոտ 2022 թվականի հուլիսի 21-ին կայացած՝ ընթացիկ տարվա խաղողի վերամշակման մարտահրավերների մասին խորհրդակցության NՎ/82-2022 արձանագրության 1-ին կետի 1-ին ենթակետի համաձայն՝ ՀՀ էկոնոմիկայի նախարարին հանձնարարվել է ՀՀ պետական եկամուտների կոմիտեի նախագահի հետ համատեղ վերանայել գինու և կոնյակի արտահանման համար գործող պետական տուրքերի սահմանաչափերը՝ արտահանումը խթանելու տեսանկյունից, և Վարչապետի աշխատակազմ ներկայացնել առաջարկություն: Հայտնում ենք մեր պատրաստակամությունը քննարկելու վերոնշյալ հարցերի վերաբերյալ ներկայացվող առաջարկությունները: 
   





  Հարկ է նշել, որ  ՀՀ պետական եկամուտների կոմիտեն մի շարք մանր ու միջին արտադրող կազմակերպություններից բազմիցս և պարբերաբար ստանում է ահազանգեր, որ իրենց կողմից արտադրված ապրանքատեսակները ծագման երկրի հավաստագրի ստացման վճարի հետ կապված չեն արտահանվում, քանի որ այդպիսի վճարումների պարագայում արտահանման գործարքը դառնում է տնտեսապես ոչ շահավետ։ Որպես օրինակ, կազմակերպությունը ՀՀ-ից ցանկանում է արտահանել իր կողմից արտադրված որոշակի արտադրատեսակ, որի արժեքը կազմում է 300 ԱՄՆ դոլար։ Երրորդ երկրներում որոշակի արտոնությունից օգտվելու հետ կապված՝ ստացող կողմը, որպես ուղեկցող փաստաթուղթ, պահանջում է նաև ծագման երկրի հավաստագիր, որի ստացման համար էլ ՀՀ արտադրող կազմակերպությունը ստիպված է լինում բացի մի քանի օր սպասելուց նաև վճարել 30000 ՀՀ դրամ (արտահանվող ապրանքի արժեքի 20%-ը) և այդ հանգամանքն էլ իր հերթին հանգեցնում է արտահանման գործարքի չեղարկմանը՝ դրա անարդյունավետության պատճառով։ Արդյունքում, չի շահում ՀՀ արտադրող կազմակերպությունը, ինչպես նաև Հայաստանի Հանրապետությունը։
    Վերը նշված օրինակներն ու դեպքերը հաշվի առնելով, ինչպես նաև հիմք ընդունելով այն, որ Հայաստանի Հանրապետության կառավարության կողմից սկզբունքորեն որդեգրվել է արտահանմանը միտված տնտեսական քաղաքականություն, կարծում ենք անհրաժեշտ է վերանայել նաև ծագման հավաստագրի տրամադրման համար սահմանված վճարների չափերը։
	









  ՀՀ վարչապետի մոտ 2022 թվականի հուլիսի 21-ին կայացած ընթացիկ տարվա խաղողի վերամշակման մարտահրավերների մասին խորհրդակցության N Վ/82-2022 արձանագրության 1-ին կետի 1-ին ենթակետի՝ «Պետական եկամուտների կոմիտեի նախագահ Ռուստամ Բադասյանի հետ համատեղ վերանայել գինու և կոնյակի արտահանման համար գործող պետական տուրքերի սահմանաչափերը՝ արտահանումը խթանելու տեսանկյունից, և ՀՀ վարչապետի աշխատակազմ ներկայացնել առաջարկություն» հանձնարարականի հիման վրա Էկոնոմիկայի նախարարության կողմից մշակվել են «Գործունեության իրականացման ծանուցման մասին» Հայաստանի Հանրապետության օրենքում փոփոխություններ կատարելու մասին» և «Պետական տուրքի մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքների նախագծերը, որոնք  առաջիկայում նախատեսվում է քննարկել Ֆինանսների նախարարության և Պետական եկամուտների կոմիտեի մասնագետների հետ:
  Էկոնոմիկայի նախարարության կողմից ընդունելի է արտադրված ապրանքատեսակների ծագման երկրի  հավաստագրի տրամադրման համար սահմանված վճարների չափերը վերանայելու առաջարկությունը, որը ևս առաջիկայում կքննարկվի Ֆինանսների նախարարության, Պետական եկամուտների կոմիտեի և շահագրգիռ մարմինների մասնագետների հետ։ 






